ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԱՊՐԻԼԻ 15-Ի N 520-Լ ՈՐՈՇՄԱՆ ՄԵՋ ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՄԱՅԻՍԻ 26-Ի N 775-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


Իրավական ակտի անհրաժեշտությունը.

Որոշման նախագծի ընդունման անհրաժեշտությունը պայմանավորված է ՀՀ կառավարության 2022թ. ապրիլի 15-ի 520 - Լ որոշմամբ հաստատված «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի» (այսուհետ` Ծրագիր) և մայիսի 26-ի № 775 - Լ որոշմամբ հաստատված «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատելու, Հայաստանի Հանրապետության կառավարության 2022 թվականի ապրիլի 15-ի N 520-Լ որոշման մեջ լրացում և փոփոխություն կատարելու» (այսուհետ` Կարգ) շրջանակներում մի շարք հստակեցումներ կատարելով։ Մասնավորապես՝ անհրաժեշտություն է առաջացել հստակեցնել ծրագրով սահմանված առավելագույն փաստացի տոկոսադրույքը, ինչպես նաև վարկառուի կողմից ծրագրի շրջանակներում մեկից ավելի անգամ օգտվելու պարագայում վերջինիս նկատմամբ սահմանված կարգով միջոցներ ձեռնարկելու և ավել սուբսիդավորված գումարները պետական բյուջե վերադարձնելու դեպքերը: Բացի այդ նախատեսվում է շահառուի կողմից ներկայացվող փաստաթղթերի կրճատում։

	Ընթացիկ իրավիճակը և խնդիրները, նպատակը և բնույթը.
	Մեկնարկել է «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիրը», որով նախատեսվում է մինչև 2023թ. հուլիսի 1-ը շուրջ 2000 շահառուի տրամադրել սուբսիդիա:
Ծրագրի շրջանակներում բնակարանի (բնակելի տան) էներգաարդյունավետ վերանորոգման համար ձևակերպված վարկի տարեկան տոկոսադրույքի սուբսիդավորումն իրականացվելու է հետևյալ պայմաններով. 
Բազմաբնակարան շենքի բնակարանի վերանորոգման դեպքում վարկի սահմանաչափը կազմելու է ոչ ավելի, քան 7.0 մլն դրամը, իսկ անհատական բնակելի տների համար՝ ոչ ավելի, քան 10.0 մլն դրամը: Վարկը տրամադրվելու է Հայաստանի Հանրապետության դրամով՝ ոչ ավելի, քան 14% տոկոսադրույքով (փաստացի), առավելագույնը 84 ամիս ժամկետով: Նշված տոկոսադրույքի մասով ֆինանսական կառույցների մոտ առաջացած տարընկալումները բացառելու նպատակով սույն նախագծով նախատեսվում է ֆիքսել, որ սահմանվածը Փաստացի տոկոսադրույքն է։
Նախագծի կարգավորման մյուս նպատակներն են` հստակեցնել սուբսիդավորման դադարեցման և արդեն իսկ սուբսիդավորված գումարների՝ ՀՀ պետական բյուջե հետ վերադարձնելու դեպքերը՝ բացառելու վարկառուի կողմից ծրագրի շրջանակներում նույն բնակարանի/բնակելի տան համար մեկից ավելի անգամ օգտվելու հնարավորությունը:

	Նախագծի մշակման գործընթացում ներգրավված ինստիտուտները և անձինք.
	
Նախագծի մշակումն իրականացրել է ՀՀ տարածքային կառավարման և ենթակառուցվածքների նախարարությունը` ՀՀ քաղաքաշինության կոմիտեի և ՀՀ կենտրոնական բանկի հետ համագործակցությամբ:

	Իրավական ակտի կիրառման դեպքում ակնկալվող արդյունքը.
	
	Իրավական ակտի ընդունմամբ կապահովվի «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի» ամբողջականությունը, կպարզեցվի ծրագրի շահառուների համար սահմանված ընթացակարգը, ինչպես նաև կհստակեցվեն վարկառուի կողմից ծրագրի շրջանակներում մեկից ավելի անգամ օգտվելու պարագայում վերջինիս նկատմամբ սահմանված կարգով միջոցներ ձեռնարկելու և ավել սուբսիդավորված գումարները պետական բյուջե վերադարձնելու դեպքերը: 

Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում սպասվելիք փոփոխություններ չի ակնկալվում:

	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. 

[bookmark: _GoBack]	Ազգային ժողովի 2021 թվականի օգոստոսի 26-ի NԱԺՈ-002-Ն որոշմամբ հավանության արժանացած ՀՀ կառավարության հնգամյա ծրագրի «2.2 Կայուն զարգացում և կանաչ տնտեսություն» և «3.4 Էներգետիկա» բաժիններով և ՀՀ կառավարության 2022 թվականի մարտի 24-ի N398-Լ որոշմամբ հավանության արժանացած՝ Էներգախնայողության և վերականգնվող էներգետիկայի 2022-2030 թվականների ծրագրով,  ՀՀ կառավարության 2021 թվականի ապրիլի 8-ի N531-Լ որոշմամբ հաստատված՝ քաղաքաշինության բնագավառի զարգացման ռազմավարական ծրագրով ամրագրված թիրախներ:

